
Alþingi 
Erindi nr. Þ 143/1122 
komudagur 20.2.2014

Nefndarsvið Alþingis 
Austurstræti 8-10 
150 Reykjavík

Fjallabyggð, 20. febrúar 2014

Efni: Umsögn um frumvarp til laga um opinber skjalasöfn. Þingskjal 403 -  246. mál.

Sigríður Halldóra Gunnarsdóttir f.h. Héraðsskjalasafn Fjallabyggðar gerir eftirfarandi 

athugasemdir við frumvarpið:

6. gr. Stjórnarnefnd. Lagt er til að í stað 6. greinar um stjórnarnefnd verði stofnað sérstakt 

skjalaráð, til að skapa jafnvægi, einingu og samstarf um skjalavörslu hjá ríki og 

sveitarfélögum. Skjalaráð yrði samstarfsvettvangur um opinbera skjalavörslu á Íslandi 

og færi með æðsta vald hennar. Í skjalaráði sæti a.m.k. einn fulltrúi frá hverjum aðila 

sem að málaflokknum stendur; Fulltrúi frá Félagi héraðsskjalavarða á Íslandi, 

Þjóðskjalasafni Íslands, Félagi um skjalastjórn, Mennta- og menningarmálaráðuneyti, 

Sambandi íslenskra sveitarfélaga og Sagnfræðistofnun Háskóla Íslands.

Að öðrum kosti ef skjalaráð verður ekki að veruleika þá er lagt til að Félag 

héraðsskjalavarða á Íslandi fái fulltrúa í stjórnarnefnd til að tryggja faglega ráðgjöf og 

samstarf. Undirrituð telur gengið framhjá fag- og sérþekkingu héraðsskjalavarða í 

skjalahaldi og skjalavörslu við skipun í stjórnarnefnd sem ætlað er til samráðs og 

ráðgjafar eins og hún birtist í núverandi mynd í frumvarpinu.

13. gr. Einkaskjalasöfn. Eitt af hlutverkum héraðsskjalasafna er að varðveita sögu og 

menningu starfssvæða sinna. Einkaskjalasöfn birta oft aðra sýn á samfélag og 

menningu en skjalasöfn afhendingarskyldra aðila gerir. Það er því mikilvægt að ekki sé 

fest í lög tilkall þjóðskjalasafns til söfnunar einkaskjalasafna, heldur sé það val hvers

einstaklings hvert hann skilar sínum gögnum til varðveislu. Það á ekki að vera hlutverk 

Þjóðskjalasafns Íslands að safna saman einkaskjalasöfnum landsins til varðveislu hjá 

sér. Kröftum þess er betur varið í faglegri ráðgjöf í skjalahaldi og skjalavörslu sem og 

varðveislu skjalasafna afhendingaskyldra aðila í eigu ríkisins. Í 2. -  4. mgr. kemur fram 

heimild þjóðskjalavarðar til að afhenda einkaskjalasafn til varðveislu á 

héraðsskjalasafni eða á annað opinbert skjalasafn eða stofnun, ef svo ber undir. Þarna 

ætti að vera skýrt tekið fram að þjóðskjalasafn sé skylt að afhenda einkaskjalasafn til 

viðkomandi héraðsskjalasafns. Samráð og ráðgefandi yrði skjalaráð, sem lagt er til að 

verði stofnað í stað stjórnarnefndar, sjá athugasemd við 6. gr. Ætla má að skjalaráð 

myndi taka á þessum þáttum af fagmennsku og sjónarmið allra sem að málið varðar 

kæmu fram og sátt myndi skapast um það.

Virðingarfyllst,

f.h. Héraðsskjalasafns Fjallabyggðar 
Sigríður Halldóra Gunnarsdóttir, (sign) 
héraðsskjalavörður

